
թովէ հոգեկան գեղեցկութիւններ վերա-
կոչելով:

Սրինգ քերթուածը չէ կարելի նախաւ
մուտ մը համարիլ, ուր պիտի ամփոփ-
ուէին մատեանի ընդհանուր գիծերը. ան-
կախ քերթուած մէ եղէգի մասին որ՝
սրինգ եղած է, խորոտիկ լուռ խոկացող
կուրծքի մը մօտիկ, որ պիտի երգէ ան-
ծայր ամայութեանց մէջ անհունի շուն-
չով:

Պատահական չէ առաջին քերթուածը
<<Կը սիրե՞ս զիս>>:

Ե. Դուրեան սիրոյ ճամբով պիտի կա-
րենայ վեր բարձրանալ դէպի Խաչը, պիւ
տի ըմբռնէ Անառակին խորքը կազմող
հօր բուռն սէրը դէպի ստահակ որդին եւ
ներողութեան աստուածային գեղեցկու-թիւնը: Խաչը մտած ուած ու խոր իմաստ-
ներով եւ զգացուած սրտով սիրոյ գերա-գոյն արտայայտութիւնը պիտի կազմէեւ այս լարին վրայ ընթերցողը պիտի լսէ
Նայուածքը, Ետեւէս եկուր, Վերջին
վայրկեանը, Եմմաւուսի ճամբորդները,եւ այլն: Ստէպ պիտի հանդիպինք պայ-մանադրական Եթէներու, որոնք իր սի-րած կրկնակները պիտի կաղմեն, սակայն
ոչ պատկերի մը կամ մտածութեան մը
պակասէն հարկադրուած, ինչպէս մեր
արեւելահայ բանաստեղծները, որոնք ըս-տէպ կը մեղանչեն այս կրկնակներով աւ
ւիւնի նուազում ցոյց տալով, այլ Դու=
րեանի մէջ հետզհետէ ուժգնութեան կըհասնի որոշ վերջակէտի մը որ անէծք է.Հորթին (ոսկեղէն) նըման դառնամ փոշի:Կամ Նայուածք-ի գեղեցիկ քերթուածինմէջ, Քանի անգամ-ներու զանազանեալ
պատկերներով, պիտի գտնենք լաց եւ
զղջում.

Օր մալ դարձար ինձ լըռիկ
Ի՞նչ պակուցիչ բան մը կար մէջն աչերուդ
Որ երբ նայուածքդ ինձ ուղղեցիր լացի ես
Կամ թաքնըւած ի՞նչ կար սրտիս խորը
Որ զղջացի դառնապէս: [մութ

Երբեմն կը զգացուի Ե. Դուրեանի

քերթուածներուն մէջ բառերու եւ տա=
ղաչափութեան փնտռտուքներ, կարծես
արուեստակեալ տողեր ըլլան, սակայն

ըստ իս կատարելութեան իր ձգտումն է
որ զինքը մղեր է յանդերու կատարելու=
թիւն եւ բառերու ճշտութիւն փնտռելու,

ըլլալու համար հայերէնի կարօտ եւ ան=

փոյթ դրողներուն օրինակ:
Հովուական սրինգ-ին մէջ. կան նաեւ

խումբ մը քերթուածներ, որոնք անուղ-
ղակի կապ ունին իր կրօնաշունչ ուղղու=
թեան հետ: Այսպէս Սրինգիս, Լուսնի
տակ, Անտառին մէջ, -Աղի արձանը եւն.
պիտի յիշեցնեն սիրած ինքնայատուկ ոճը,
խորհրդապաշտ հոգին, դեղեցիկ իմաս-
տութիւն մը քնարերգութեան լարերով
երգուած: Նա դրեթէ ամէն քերթուածի
վերջաւորութիւնը անակնկալ գիւտով մը
կը կատարէ, այսպէս Աղի արձանը պիտի

վերջացնէ.

- Կուրծքին տակ պինդ բաբախեց տրոփ
մը թաքուն -

Շուշանի բո՛յրը զոր շնչած էր երէկ,
Տատրակի ձա՛յնը զոր լըսած էր այգուն
Արշալոյսէն քաղած շողերն ալ բեկբեկ
Իրենց ամէն հեշտանքներով աղուանոյշ,

Իր պաշտպանին մէջ խըտացած կարծեց
կինն...

Ու դուստը մարդկան, ուզեց նայիլ ան-
ըզգոյշ

Իր ետեւէն եկող աղուոր հրեշտակին....

Նոյն անակնկալ վերջաւորութիւնը պիւ
տի գտնենք Պուտտա եւ Յիսուս բաղդա=
տական քերթուածին մէջ, կամ մաղթանք
մը, աղօթք մը բանաստեղծութեան նիւ-
թին համեմատ, տալու համար գեղեցիկ
վերջալոյս մը, ինչպէս պիտի պատկերա--
նար Յիսուսի օրերուն Երուսաղէմի վրայ:

Ընթերցողն անցնելով Յիսուսի ծնուն-
դէն մինչեւ Գողգոթա, երթալով Եմմա-
Լուս տրտում եւ թախծալից կորսուած
լոյսի մը համար, ամէն էջի վրայ հոգե=
կան սփոփանք պիտի գտնէ. կարծես աղօ-
թամատոյց մը ձեռքին մէջ կը խօսի Աս_

տուծոյ հետ, կամ զղջման ցաւեր կը զգայ
իր սրտին խորը եւ անպայման պահանջք
մը կայ իր ներսը դիմելու ներշնչուած
Մաղթանքով առ Հոգին Սուրբ, որ տայ

Կայք մը ոտքի > նայուածք մի վեր
Կուզեմ, այո՛, Հոգւոյդ ի սէր
Կուզեմ ըլլալ հոգի մը նոր:

Երկու փոքրիկ մատեաններ, ինչպէս
աղաւնիի զոյյ թեւեր, Դրուագներ Մա=

ԱՆՁՆԱԿԱՆ ՅՈՒՇԵՐԷՍ

1914 թուականը կանխող թրքահայու=
թեան վեց վաղանցիկ երջանիկ տարինեւ
րու ընթացքին, Թուրքիոյ մէջ ապրած ու
ներկայիս տակաւին ողջ եղող հայեր եթէ
կան, ինչպէս նաեւ Կովկասէն եւ Եգիպ-
տոսէն, անոնք անշուշտ կը յիշեն, հայու=

թեան պարծանք ջութակահար << վիրթիւ
էօզ > Դաւիթ Դաւիթեանը, ունկնդրած
ըլլալով անոր նուազածութիւններուն կամ
այն ատենուան՝ հայլ եւ օտարազգի մա-
մուլի հրատարակութիւններէն լսած ըլ-
լալով անոր հ ամբաւր:

Դաւիթեան՝ շիկահեր, կապուտաչուի,
միջահասակ, բարեկազմ, համեստ, զգա-
յուն նկարագրով, համակրելի երիտա--
սարդ մըն էր, եւ մտերմական շրջանակի

մէջ՝ զուարթաբան:
Ծնած է Տրապիզոն, 1880ին, բարեկեցիկ

ծնողքէ : Իր նախնական ուսումը կընէ
տեղւոյն Մխիթարեան վարժարանին մէջ
լուսահոգի Հ. Մինաս Վ. Նուրիխանեանի
տեսչութեան շրջանին, ուսկից յետոյ, իր

նուկ Յիսուսի կեանքէն եւ Հովուական
սրինգը բաւական զօրութիւն ունին միշտ
վեր բռնելու եւ գեղեցիկ կապոյտին հաս-
ցընելու Եղիշէ Պատրիարք Դուրեանը. եւ
արդարօրէն իրաւունք կու տան բոլոր աւ
նոնց որ անգամ մը եւս վառեցին իրենց
ջահերը որակաւոր բանաստեղծի մը հա-
րիւրամեակին ընդառաջ երթալու համար:

Հ. ՎԱՀԱՆ ՅՈՎՀԱՆՆԷՍԵԱՆ

ուսումը շարունակելու համար կ ուղարկ-
ուի Վենետիկ՝ Մուրատ-Ռափ վարժա-
րան, ուր եւս յաջողութեամբ կը լրացնէ
իր դասընթացքը:

Պատանեկան տարիքէն ըլլալով ջերմ
սիրահար մը ջութակահարութեան, նոյն
ճիւղին համար, Տրապիզոնի մէջ իր առաւ
ջին ուսուցիչը կ ըլլայ Տիգրան Կիւրեղեան
- բարեյիշատակ Իգնատիոս Արքեպիսկ.
Կիւրեղեանի, Վենետկոյ Մխիթարեան
Միաբանութեան Աբբահօր եղբօրորդին -,
որ տարիներ առաջ աշակերտած էր Վենեւ
տիկ Մուրատ-Ռափայէլեան վարժ արանին
մէջ ու հոն՝ իտալացի դասատուէ մը ու-
սած ջութակահարութիւնը:

Դաւիթեան եւո, Վենետիկ իր աչակեր_
տութեան ընթացքին կ ունենայ ջութակի
ուսուցիչ իտալացի ջութակահար մը, որ
տեսնելով իր այս ժրաջան աշակերտին
արտակարդ ընդունակութիւնը, մասնաւոր
հոգածութիւն կ ընծայէ անոր յառաջադիւ
մութեան:

Իր ուսանողական շրջանը Մուրատ-Ռա-
փայէլեան վարժարանին մէջ եւս յաջու
ղութեամբ աւարտելէ յետոյ, Դաւիթեան՝
բոլորովին կը նուիրուի իր սիրած ասպա-
ըէզին - Ջութակահ արութեան -, եւ դայն
կատարելագործելու համար կանցնի
Պրիւքսէլ՝ աշակերտելու պելճիգացի հրու
չակաւոր ջութակահար Թոմսոնի, եւ կարճ
ժամանակի ընթացքին կը հասնի, կարելի
է ըսել, իր վարպետին հաւասարող <<վիր-
թիւէօզ>>ի աստիճանին, եւ քաջալերուած
իր ուսուցչէն, ինքնավստահ որ իր գլխուն
մէջ ամբարած ըլլալով եւրոպացի համ-
բաւաւոր հեղինակներու գործերէն ճոխ
նուագացանկ մը, կը մեկնի Պրիւքսէլէն
ու կերթայ Թիֆլիս, ուր իր ընտանեկան
պարագաները փոխադրուած էին Տրապի-
զոնէն, հոն տեղի ունեցած 1895ի հայկա-
կան ջարդէն անմիջապէս ետքը:

Կովկասի զանազան քաղաքներու մէջ
<<կատարելազործուած-շութակ իր
համբաւր տարածուելէ յետոյ, Թուրքիոյ
Սահմանադրութեան <<Հիւրրիէթ>>ի - Աղա-
տութեան բարեբաստիկ տարիներուն( 1908 - 1914 ) կը ծրագրէ երթալ նաեւ
Թուրքիա, ուր հայութեան համար ըս-տեղծուած էր խանդավառ շրջան մը:
Աւա՜ղ, խաբուսիկ ու կարճատեւ:

Պաթումէն շոգենաւով կերթայ նախ իրծննդավայրը՝ Տրապիզոն, ուր կը գտնէ
սիրալիր ընդունելութիւն իր ազգականնե-
րէն եւ վաղեմի բարեկամներէն: Հոն՝յոյն մեծահարուստ Կոստաքի Թէօֆի՛լաք-
թոսի կառուցանել տուած թատրոնին մէջ,մեծ յաջողութեամբ կու տայ յաջորդական
երկու նուագածութիւններ և յոյն եւ քա-ղաքին եւրոպական գաղութէն ներկայ եւ
ղող երկսեռ երաժ տասէրներու հիացման
արժանանալով:

Տրապիզոնէն կը մեկնի Պոլիս, ուր եւս
իր քանի մը նուագածութիւններովը բար-ձրօրէն կը գնահատուի:

Պոլսական մամուլի երաժչտական քըն--
նադատները, անխտիր, Դաւիթեանի դըր-
ուատիքը կ ընեն, գտնելով անոր մէջ, որ-

քան կատարելագործեալ <<թէ.քնիք>>, նոյն=
քան եւս առինքնող զգայնութիւն:

Պոլսէն յետոյ շրջապտոյտի մը ելլելով
նախ կերթայ Իզմիր, ուր իր առաջին նը-
ւագածութեան կատարեալ յաջողութենէն
հմայուած, տեղւոյն մեծանուն բժիշկ՝
Դոկտ. Կոստանեան անոր կը նուիրէ իր
սեփական թանկարժէք ջութակը <<Սրրա-

տիվարիուս>>, որուն վրայ Դաւիթեան կու

տայ իր երկրորդ նուագածութիւնը, այս

անգամ քաղաքին միջազգային ընտրանի
դասակարգի խուռն բազմութեան մը ներ-
կայութեան, եւ աւելի մեծ յաջողութիւն
կունենայ:

Եգիպտահայերու կողմէ եղած հրաւէ=

րին ընդառաջելով կ՝երկարէ իր շրջապը

տոյտը մինչեւ Աղեքսանդրիա եւ Գահիրէ
Այս երկու քաղաքներուն մէջ եւս կունե-
նայ փայլուն ընդունելութիւն եւ մեծ հաւ

մակրանք:
Եդիպտոսէն Պոլիս վերադարձին, ուրկէ

պիտի անցնէր Կովկաս, մեր՝ Հէքիմեան
ներուս - նախաձեռնութեամբ եղած հրա-

ւէիի սիրայօժար պատասխանելով, եկաւ
Սամսոն եւ քաղաքին նորակառոյց մեծ
շքեղ թատրոնին մէջ, որ կը պատկանէլ

տեղացի հարուստ Նէմլիզատէի, Դաւի
թեան տուաւ երեք նուագածութիւններ
համբաւաւոր հեղինակներու գլուխ-գոր
ծոցներէն զատ, նաեւ իր իսկ հեղինակու

թիւններէն՝ <<Հալու հոգին>> - զոր առա

ջին անգամ նուագած էր Էջմիածնի մէջ՝
բարեյիշատակ Վեհափառ Իզմիրլեան
Ամենայն Հայոց Կաթողիկոսի օծումին օրը

սարքուած հանդէսին եւ Անոր նուիրած
<<Նէյին ողբը>> եւ այլն, առանց մոռնալու
հայ ժողովրդական <<Կռունկ>>ը:

Հայ, լոյն, հրեայ եւ եւրոպացի երկ՛
սեռ ներկաներու որոտընդոստ ծափերու
<<պի՛ս>>երու, կեցցէ՜>ներու ձայները, իմ
րաքանչիւր նուագէ յետոյ, կը թնդացնէի
թատրոնին բովանդակ սրահը, ու վերըս
տին՝ երբ յարգալիր ժպիտը դէմքին, թե
գալով կը յառաջանար, կը կանգնէր
ջութակին յետնամասը հազիւ թէ կզակի

Կեդրոնը ցուցադրուած է ողբ.
Ետեւը, ձախէն աջ. - Պր. Ստեփան Քիւրքճեան,

քոյրը - Պր. Պր. Օթոն Հէքիմեան, Խաչիկ
կանները: Լուսանկարուած

տակ կը զետեղէր, անմիջական՝ սրահին
մէջ հանդարտութիւնը կը տիրէր, ու բու
լոր ներկաները միահամուռ, լռիկ-մնջիկ,
յափշտակուած կունկնդրէին <<Սրրատի=
վարիւս>>ին չորս լարերուն վրայ իր ձախ
ձեռքի ճկուն մատներու թեթեւաշարժ
հպումովն ու աջ ձեռքին բռնած ճպոտին
արագ վերիվարումներէ հնչող բիւրեղաւ
ձայն նուագին, որպէս թէ ջութակն ըլլար
հաղորդակից իր զգայուն հոգւոյն:

Սամսոնի յունական << Ֆիլարմոնիք >
խումբին բաղձանքին ընդառաջելով, Դա-
ւիթեան՝ իր երկրորդ նուաղածութեան,
քաղաքին յունական վարժարանի բար-
ձրագոյն դասարաններու աշակերտու=
թեան տրամադրեց, վեհանձնօրէն եւ ձը-
րիաբար, թատրոնի օթեակներուն վերեւի
սրահը:

Պէտք է յիշատակեմ, որ նախորդ նուաւ
գածութեան արդէն հայկական վարժաւ

Դաւիթ Դաւիթեանի լուսանկարը:
զարմիկը - Օր. Մարիանէ Դաւիթեան,

Սորկուճեան, Փիէռ Հէքիմեան - մօտաւոր ազգա_
Սամսոն, 1913ին:

րանի շուրջ 200 աշակերտութեան եւս սի-
րայօժար նոյնանման <<ժէսթ>> մը ըրած
էր:
- Դաւիթեանի համբաւր հասնելով նաեւ
Մարզուան Սամսոնէն 140 քիլոմեդր
հեռու - տեղւոյն <<Ամերիկեան Գոլէճ>>ի
երիտասարդ աշակերտութեան բուռն
բաղձանքին գոհացում տալու իր բնածին
բարեացակամութեամը, յետաձգելով իր
Կովկաս վերադարձը, զարմիկիս Խաչիկ

Սորկուճեանի ընկերակցութեամբ, որ
նոյն տարին Լոնտոնէն Սամսոն եկած էր
մեր տան հիւր, եւ որ եղած էր Վենետիկ
Մուրատ-Ռափայէլեան վարժարանին մէջ
Դաւիթեանի դասընկեր, երկուքը միասին
կերթան Մարզուան: Այնտեղ <<Գոլէճ>>ի
ընդարձակ հանդիսասրահին մէջ, ներկայ
հոծ բազմութեան եւ ամերիկացի ուսու-
ցիչներու եւ ուսուցչուհիներու, ինչպէս
նաեւ երկսեռ աշակերտութեան ներկայու-

թեան կու տայ իր նուագածութիւնը,
խանդավառ ծափեր խլելով իւրաքանչիւր
նուազի վերջաւորութեան:

Հանդէսը չփակուած, Վարժարանին
տնօրէնը՝ Տաքթըր Թրէյսի բեմ բարձրա=
նալով, ջերմօրէն կը շնորհաւորէ ջութա-
կահ արը - հայերէն լեզուով - եւ կը գու
վաբանէ անոր գեղարուեստական բարձր
տաղանդը, եւ դառնալով ներկաներուն կը
գոչէ.

Հայե՜ր.. հպարտացէք ձեր այս մեծ
<<վիրթիւէօզ»ով:

Ափսո՜ս, սակայն, Դաւիթեանի այն
միակ նուագածութիւնը Մարզուանի մէջ,
իր կեանքին վերջինը պիտի ըլլար, որով-
հետեւ նոյն գիշերուան յաջորդ առտուն,
քաղաքին մէջ շատ ցաւալի լուրի մը ան-

միջական տարածումը դառնօրէն կը խոցէ
Մարզուանի հայութեան սիրտը:

ԴԱՒԻԹԵԱՆ ՅԱՆԿԱՐԾԱՄԱՀ...
Վաղահաս մահուան այս բօթը շուտով

արձադանգ կը գտնէ նաեւ Սամսոնի, Տրա-
պիզոնի, Պոլսոյ, Իզմիրի եւ արտասահ-
մանի, մասնաւորաբար Կովկասի մէջ, ուր
անձկանօք կը սպասուէր անոր փառահեղ
վերադարձը իր կատարած շրջապտոյտէն:

Հայկական թերթերն ի մասնաւորի, ա-
ռաջին էջերու վրայ ողբացեալին լուսա-
նկարին առընթեր, կը ներբողէին անոր
արտակարգ տաղանդը եւ կը սգային հայ
արժէքի մը այս դառն կորուստը:

Խորհրդաւոր նկատուած հանդիպում
մըն էր հէգ ջութակահարին նուագած
վերջին եղանակը: Իր ամենագնահատած
տաղանդաւոր հեղինակներէն, իտալացի
<<վիրթիւէօզ>> Փականինիի, <սօլ>> ձայնի
միակ լարին վրայ Մովսէսի աղօթքը:

Տարաբախտ երիտասարդին անշնչացած
մարմինը կը գտնեն իր իջեւանած պան--
դոկի սենեակի անկողնին մէջ, տակաւին
նոր մահացած:

<<Գոլէճ>>ին ամերիկացի բժիշկը՝ Տաք-
թըր Մարթին զմռսելէ յետոյ անոր մար-
մինը գայն կը դնեն դագաղի մը մէջ, ու
րուն կափարիչին գլուխի կողմը ապա-

կեայ լուսամուտով էր ծածկուած, որ-
պէսզի փափաքողներ կարենային տեսնել
դժբախտ արուեստագէտին լայն ճակաւ
տով հերարձակ գլուխն ու համակրելի
դէմքը:

Թիֆլիսէն՝ իր ընտանեկան պարագանե-
րուն կողմէ եկած հեռագրական խնդրան=
քի մը համեմատ, դաղաղը կը փոխադրուի
Սամսոն, ուր Հայ-կաթողիկէ եկեղեցւոյ
մէջ, երկու օր > մահաբեմի մը վրայ կը
ցուցադրուի ժողովուրդին, ու յետ եկեւ
ղեցական հանդիսաւոր արարողութեան,
որ կը կատարուի երգեհոնի, ջութակնե-
րու եւ սրինգի նուագածութեամբ, երփն=
երանդ ծաղկէպսակներով ծածկուած ու
շրջապատուած գագաղը, վեց կտրիճ եւ
րիտասարդներու կողմէ ուսամբարձ, հայ
եւ օտարազգի յուղարկաւորներու հսկայ
թափօրի մը հետեւողութեամբ եւ հայկաւ
կան երկու քոյր եկեղեցիներու դպիրնեւ
րու դաշն երգեցողութեամբ, երբ Հա=
յոց Թաղի գլխաւոր փողոցներէն կանց-
նէին, «Հայ Առաքելական եկեղեցւոյ Ա-
ռաջնորդարանին առջեւ կանգ կ՝ առնուի,
ուր՝ այն ատենուան ժողովրդապետ Տէր
Սահակ Վարդապետ Օտապաշեան* մօտեւ
նալով ննջեցեալին դագաղին՝ կը խօսի
շատ յուղիչ դամբանական մը՛, ողբալով
հայութեան այս վաղահաս անգին կորուս_
տը, մինչ միւս կողմէ կը լսուէին թաղին
երկու եկեղեցիներուն զանդակներուն
տխրազդեցիկ ղօղանջները:

Այս դադարէն յետոյ, թափօրը շարու-
նակելով իր դանդաղաքայլ գնացքը, կը
հասնի վերջին հանգրուանը՝ Հայ-կաթու
ղիկէ եկեղեցւոյ եւ Առաջնորդարանին մի-
ջեւ գտնուող բակը, ուր կը կատարուի
թաղումը մասնաւորապէս պատրաստուած
կրաղիւսածեփ դամբանի մը մէջ, նախորդ

* Այն օրէն մէկուկէս տարի չանցած, 1915ին,
այն պատուական եկեղեցականը Ապրիլեան մեծ եւ
ղեռնի առաջին նահատակներէն մէկը պիտի ըլլար,
Սեբաստիոյ մօտերը:

տարին վախճանեալ Տրասլիզոն-Սամսոն

թեմերուն հովուապետ բարեյիշատակ Ա-
բիկեան եպիսկոպոսի գերեզմանին կից:

Հուսկ, ներկայ դպիրներէն երիտասար-

դի մը քաղցրաձայն յուզումնալի մեներ-

դով մը վերջ կը գտնէ այն անմոռանալի

տխուր յուղարկաւորութիւնը, որ առած

էր համազգային բնոյթ:
Ահա այսպէս անցաւ, երազի մը նմ ան,

մեծ երաժշտազէտին կեանքը: Շիջաւ ա=
րեւը երեսուներեքամեայ կենսունակ տա-

րիքին, որբ թողլով, իր կեանքի անբա=

ժան ընկեր, երկու բիւրեղաձայն ջութակ-

ները: անէացան իր փայփայած փայլուն

յոյսերը ապագայի նորանոր ստեղծագոր-

ծութեանց :
Այս յուղարկաւորութենէն հազիւ երկու

շաբաթ անցած, Թիֆլիսէն Սամսոն եկան

ողբացեալին օգաւոր քոյրը Մարիանէ եւ

ՀԱՅՐԵՆ ՆԵՐՇ Ն ՉՈ

Գրեց Հ. ՎԱՀԱՆ ՅՈՎՀԱՆՆԷՍԵԱՆ

ՀԱՅ

Դուն փոքրիկ ես սրտի չափ,

Մանուկ սրտի բաբախուն.
Բայց պատմութիւնդ է անափ

Ալիքներով առլըցուն:

Դուն փոքրիկ ես վարդի չափ,

Վայրի վարդի պէս ցնծուն.
Ծիածանով ոսկեկապ

Գեղեցկութեան հարսն ես դուն:

զարմիկը՝ Ստեփան Քիւրքճեան, այցելեւ
լու իրենց տարաբախտ հարազատի գերեզ-
մանը, որուն առջեւ, խեղճ քոյրիկը, հու
գեյոյզ եւ արտասուաթոր կը ծնրադրէ,
ծաղկէփունջ մը կը դնէ վրան ու կաղօւ
թէ: Սրտաճմլիկ էր այս պատկերը, որ
մտքիս մէջ քանդակուած պիտի մնայ,
որքան ատեն որ ապրիմ:

Եւ ափսո՜ս, մէկուկէս տարի ետքը
Սամսոնի հայութեան գլխուն եւս պայ-
թելով տարագրութեան դժոխային չար-
չարանքներու եւ ջարդի ահաւոր աղէտը,
հոն՝ Սամսոնի մէջ պիտի մնար Դաւիթ-
եանի գերեզմանը անշուք, առանց իրա-
կանանալու տեղւոյն հայ երիտասարդու-
թեան գովելի ձեռնա՞րկը, կանգնելու հան-
գուցեալին հողակոյտին վրայ փառաւոր
շիրիմ մը:

ՕԹՈՆ 3. ՀԷՔԻՄԵԱՆ

ՄՆ ԵՒ

ԱՍ S Ա Ն

Դուն փոքրիկ ես, Հայաստան,
Թիթեռնիկի պէս ոսկի.
Ամէն բացուող նոր գարնան
Ակը վըրան մատանի:

Դ ուն փոքրիկ ես, Հայաստան,
Հայ սրտերուն թարմ ածու.
Սէր կը ցանեն ու կ ըղձան
Սուրբ քարի տակ ննջելու:

